
ЕАНМ агәыҧқәа ауаҩы ишәарҭадара азҵаарақәа 
рзы –  аимак амшала азарал зауз ажәларқәа 
рыбжьара аимадара ашьақәыргылара

Ахҳәаа
Ауаҩы ишәарҭадареи изинқәеи 

ралкаара –  ЕАНМ Анаҧшцәа 
Рмиссиа аусураҿы ахадаратә ҵакы 
змоу аспектуп, иара убас, аҧыжәара 
змоу хырхарҭоуп  зыӡбахәы ҳәоу 
азҵаарақәа рзы аус зуа агәыҧ 
алахәылацәа рзы.  Урҭ есымша 
амониторинг мҩаҧганы,  Қарҭ 
иҟоу ЕАНМ Аофис Хадеи, Мцхеҭеи, 
Гории, Жәыргьыҭи иҟоу Анҭыҵтәи 
Аофисқәеи ирызцәырыргоит абарҭ 
атемақәа ирызку аҳасабырба.   
ЕАНМ Анҭыҵтәи Аофисқәа 
рыхҧагьы рҿы еиҿкаауп ауаҩы 
ишәарҭадара азҵаарақәа рзы аус 
зуа агәыҧ ҷыдақәа.  Абжьааҧны, 
агәыҧ еиҿкаауп 5 – 7 ҩык анаҧшцәа 
рыла. Урҭ аимак  амшала азарал 
зауз ауаа дара иахьынхо аконкреттә 
зонаҿы ҧсҭазаашьас ирымоу 
еилыркаауеит. ЕАНМ  Аофис Хада 
аҿы иҟоу аекспертцәа  ари аусура 
акооринациа азыруеит, иара убас, 
анализи абжьагарақәеи ҟарҵоит.  
Амиссиа раҧхьаӡа акәны Қырҭтәыла 

аусура ианалага инаркны, ахадаратә 
ҳасабтәс ирымоуп  аҳҵәацәеи 
аимак амшала азарал зауз  
аҭыҧантәи ауааҧсыреи есымша 
ирызцәырҵуа апроблемақәа 
раарҧшра. «Анорматәра» , ҽакала 
иаҳҳәозар – азарал зауз ауааҧсыра 
аибашьранӡа ирымаз аҧсҭазаашьа  
рзыхынҳәра  -   Амиссиа амандат 
иамоу 4 компоненту иреиуп,  абас 
ауп ишырыӡбаз  Европа Ахеилак 
аҳәынҭқаррақәа, абри ауп 2008 
шықәса жьҭаара 1 инаркны, 
раҧхьатәи анаҧшҩы данааи 
инаркны, Амиссиа аусураҿы 
аҧыжәара змоу.

Аха, 2008 шықәсатәи 
аибашьра иахылҵыз алҵшәақәа 
рымшала, анормалтә ҧсҭазаара 
аиҭашьақәыргылара иаҧырхагаз 
даҽа факторқәак цәырҵит,  усхкқәак 
рҿы   аҳасабтәқәа иаҳа ирацәахеит. 
Амиссиа абарҭ аҳасабтәқәа зегьы 
ашәҟәы ианҵаны, рнапаҿы 
иҟоу амеханизмқәа зегьы рхы 
иадырхәоит зыӡбахәы ҳәоу 

аҳасабтәқәа рыхәаҧшреи  
апроблемақәа реиҵатәреи 
азыҳәан. Ианаҭаху, егьырҭ 
жәларбжьаратә аиҿкаарақәеи 
апотенциалтә донорцәеи  дареи 
аинформациа еиҭнырыҧсахлоит.  
«ЕАНМ анаҧшҩы»   аҭыжымҭа 
ҿыц ишәзаанарҧшуеит ауаҩы 
ишәарҭадара аусхкы аҿы ЕАНМ 
имҩаҧнаго аусура. 

Ауаҩы ишәарҭадара иаанагои?
Ишаҧу   ала,   'ауаҩы ишәарҭадара' 

-  аилазаарақәа рыхьчара ауп 
иаанаго. Уажәааны ари аилкаара 
ҽакала иахәаҧшуа иалагеит,  иаҳа 
ауаҩы изинқәа рахь ахы рхоуп. 
Иахьазы, хазы иҟоу ахаҿы иоуп 
хшыҩзышьҭра хада змоу, убри 
аҟынтә, Амиссиа ахаҭарнакцәа, 
ауаҩы иҧсҭазаара мацара 
акәымкәа,  аҕарреи, ачымазареи, 
амлакреи аҟынтә ихьчарагьы 
хықәкыс ирымоуп. Амиссиа 
агәаанагарала,  ауаҩы ишәарҭадара 
иаҵанакуеит аекономикатәи, 
ачаратәи шәарҭадареи, 
агәабзиара ахьчареи, аекологиатә 
шәарҭадареи, аилазаарақәа 
ршәарҭадареи, ҳәарада,   абри 
аиқәыҧхьаӡа  наӡам. 

Ауаҩы ишәарҭадара 
азҵаарақәа рзы ЕАНМ аусушьа 
зеиҧшрои?

Уаанӡа ишазгәаҭаз ала, 
Амиссиа амандат аҿы ахадаратә 
компонентуп  'анормалтәра'. 

Инеизакны ауаҩы 
и ш ә а рҭ а д а р а у а л а ц ә а ж ә о з а р , 
анормалтәра ҧсҭазаара иаанагоит  
аиҭаҵра ахақәиҭра, адгьыл 
ахархәара азин, ахатә документқәа 
амазаара азин, уҳәа ауаҩы 

ЕАНМ aнaҧшҩы
Қырҭтәылa иҟоу Европaтәи Аидгыла Анaҧшцәа Рмиссиa aҟынтә aaцҳaбҕьыц • Аҭыжьымҭa #8 • 2019 шықәсa, нанҳәа 

ЕАНМ aнaҧшҩы     • 1 •     Аҭыжьымҭa  №8,   2019 шықәсa, нанҳәа 



ашәарҭадара еиқәзыршәо егьырҭ 
азҵаарақәагьы.  Абри ахықәкы 
анагӡаразы, Амиссиа ахаҭарнакцәа,  
ауаҩы ишәарҭадара азҵааразы  
аҧыҧшрагьы мҩаҧыргоит, 
анализгьы ҟарҵоит, нас,  аҳасабрба 
цәырыргоит,  иара убас, ауаҩы 
ишәарҭадара азҵаарақәа рзы 
аус зуа агәыҧ ҷыдақәа рымоуп. 
Агәыҧқәа рылахәылацәа, иахьагьы 
ззинқәа еиларго, зыҧсҭазаашьа 
цәгьоу зқьҩыла ауааҧсыра 
рҭагылазаашьа аиҕьтәразы аус 
руеит.   Амиссиа анаҧшцәа арҭ 
ауаа рхы иақәиҭны аиҭаҵреи, 
ахатәразы азини, амедицинатә 
усбарҭақәа рхархәареи, аҵареи, 
ақыҭанхамҩатә дгьылқәеи аӡи 
рхархәареи, аиашаӡбареи, 
аџьармыкьа ахархәареи, 
административтә аҳәаа нхыҵ 
ахәаахәҭреи аганахьала ирымоу 
алшарақәа ахәшьара рырҭоит. 
Абарҭ ахадаратә хақәиҭрақәа ауаа 
рекономикатә ҭагылазаашьазы 
анырра ду рымоуп. Ауаа 
рыҧсҭазаашьа иазку аинформациа 
аизгара амзызла,  ЕАНМ анаҧшцәа, 
есымша, аҭыҧантәи аофициалтә 
хаҿқәеи, жәларбжьаратә 
аиҿкаарақәеи,  атәылауаҩратә 
уаажәларратә аиҿкаарақәеи, 
аекспертцәеи  ирҧылоит. 
Лассы-лассы арҭ аиҧыларақәа 
мҩаҧысуеит Аҧсни Аахыҵ 
Уаҧстәылеи радминистративтә 
аҳәаақәа ирзааигәаны. Иара убас, 
Амиссиа ахаҭарнакцәа, Қырҭтәыла 
изхылаҧшуа аҵакырадгьыл зегьы 
аҿы ахҵәацәа ирҧылоит, урҭ 
реиҳара (45%) ауаа рынхаразы 
иазҧхьагәаҭам аколлективтә 
центрқәа рҿы инхоит. Ауаҩы 
ишәарҭадара азҵаарақәа рзы аус 

зуа  агәыҧ ҷыдақәа русзуҩцәа, 
ишаҧу ала, ауаҩы изинқәеи ауаҩы 
ишәарҭадареи  азҵаарақәа рҿы  
акомпетенциа дуи азанааҭтә ҧышәа 
дуи рымоуп. 

Қарҭ иҟоу Аофис Хада, Қырҭтәыла 
зехьынџьара аҭагылазаашьа 
ацклаҧшра амзызла,   Анҭыҵтәи 
аофис цыҧхьаӡа аҟны еиқәшаҳаҭны 
аус ауеит, иара убас,  ауаҩы 
изинқәеи агендертә зҵаарақәеи 
рзы Амиссиа Абжьагаҩцәа рыла, 
Анҭыҵтәи Аофисқәа абжьагарақәа 
рнаҭоит.   Ауаҩы ишәарҭадара 
аганахьала есымша еиуеиҧшым 
апроблемақәа цәырҵуеит, убри 
аҟынтә, аҭыҧантәи аҩаӡараҿы, 
иара убас, Европа Ахеилак аҿы  
аӡбарақәа здызкыло ауаа рзы дара 
еизырго аинформациа актуалтә 
ҵакы шамоу ашьақәырҕәҕәара 
амзызла, Амиссиа Аофис Хада, 
Бриуссель Европа Ахеилак аҟны 
еиқәшаҳаҭны,  атәылауаҩратә 
уаажәларразы ахадаратә ҵакы 
змоу ахырхарҭақәа еснагь 
идырҿыцуеит.  Ауаҩы ишәарҭадара 
азҵаарақәа рзы аус зуа агәыҧқәа, 
еиҧҟьарада аиҧыларақәа 
мҩаҧыргоит  ауаҩы ишәарҭадара 
иазку аполитика амҩаҧгаразы 

аҭак зыҧхықәу аинститутқәеи 
аусбарҭақәеи рхаҭарнакцәа рҟны. 
2009 шықәса инаркны Амиссиа, 
Қырҭтәыла зехьынџьара – 
Жәыргьыҭгьы Қарҭгьы, еиҧҟьарада, 
атәылауаҩратә уаажәларратә 
аиҿкаарақәа рзы аинформациа 
аиҭныҧсахларатә аиҧыларақәа  
еиҿнакаауеит. Зыӡбахәы ҳәоу 
аиҧыларақәа рҿы аҭыҧантәи 
ауааҧсыра рҭагылазаашьа иазку 
агәаанагарақәеи аинформациеи 
еиҭнырыҧсахлоит, иара 
убас, Амиссиа ахаҭарнакцәа 
атәылауаҩратә уаажәларра 
ахаҭарнакцәа аинформациа 
рырҭоит аимак иадҳәалоу 
ахҭысқәа ирызкны. Аинформациа 
иҭныҧсахлара иазку аиҧыларақәа 
ЕАНМи  иҳәынҭқарратәым 
аиҿкаарақәеи рыбжьара аимадара 
шьақәдыргылоит, иара убас, 
Амиссиа иацхраауеит аҭыҧқәа 
рҿы ауаҩы ишәарҭадара иазку 
азҵаарақәа иаҳа инарҭбааны 
реилкаареи атәылауаҩратә 
уаажәларра арҭ азҵаарақәа 
рҭыҧқәҵаразы ирымоу 
аинициативақәеи ирызкны.  Ауаҩы 
ишәарҭадара азҵаарақәа рзы 
Амиссиа аусураҿы ахадаратә 
ҭыҧ ранашьоуп анаҧшцәа рхаҭа.  
Иахьазы, Амиссиа иалоуп Европа 
Ахеилак иалахәы 26 ҳәынҭқарра 
ирхаҭарнакцәоу анаҧшцәа, 
урҭ, агендери, аиҟарареи, 
ауаажәларратә аиҿкаареи, 
ауаҩы изинқәеи азҵаарақәа 
рҿы  еиуеиҧшым аҧсҭазааратә 
ҧышәеи, иашьашәалоу 
акомпетенциеи, аинтересқәеи  
рымоуп. Ауаҩы ишәарҭадара 
азҵаарақәа рзы аус зуа агәыҧқәа  
абри аҩыза, еиуеиҧшым аҧышәа 
даараӡа ирыхәоит.

Ауаҩы ишәарҭадара азҵаарақәа рзы Гори аус 
зуа агәыҧ  анаҧшҩы  иҧсҭазаара аҟынтә мшык

Херард  де Бур, Нидерланды,  Ауаҩы ишәарҭадара 
азҵаарақәа рзы аус зуа агәыҧ анаҧшҩы – Гори иҟоу 
Анҭыҵтәи Аофис 

Шәусуа абри аҩыза аҵакы ду замои?
Ҳара ароль ду наҳагӡоит аимак аиҭалагара  

аҧырҟәҟәаареи  аимак иалахәы, административтә 
аҳәаа наҟ-ааҟ инхо ауааҧсыра  аибабара рылшаратәы 
аҭагылазаашьақәа рзеиқәыршәареи  аус аҿы. Иара убас,  
аимак амшала зегьы реиҳа азарал зауз,   административтә 
аҳәааҿы, мамзаргьы уи ааигәара инхо ауаа анормалтә 
ҧсҭазаарашҟа ахынҳәраҿы ҳрыцхраауеит.  Сара ари 
аусура аҵакы ду анасшьоит, уи азы  сгәы дууп. 

Ауаҩы ишәарҭадара азҵаарақәа ирыҵанакәа  иарбан ҳасабтәқәоу иахьа инашәыгӡараны иҟоу, арҭ 
аҳасабтәқәа ауаҩы ишәарҭадара азҵаарақәа рзы аус зуа агәыҧ азеиҧш план иашьашәалоума?

Гори иҟоу асоциалтә маҵзура агентра ахаҭарнакцәа иахьа аинтервиу рымҳхроуп. Агентра аусуреи  ирласӡаны 
иӡбатәу еиуеиҧшым азҵаарақәеи рзы аинформациа ҿыц еилаҳкаароуп. Убри анеҩс, Ҧлавии Қвешии ақыҭақәа 
рахь ҳдәықәлоит, уаҟа аҭыҧантәи ауааҧсыра рҟынтә еилаҳкаароуп аӡыржәтәи арҧссаратә ӡи,  ақыҭанхамҩатә 
дгьылқәеи  рхархәара аганахьала проблемақәас ирымоу. Уи адагьы, ашәарҭадара иазку азҵаарақәа рзгьы 
аинформациа ҳаур ҳҭахуп. Уи аҵакы ду амоуп, избанзар,  Европа Ахеилак аҿы аӡбарақәа здызкыло ахаҿқәа 
аинформациа иаша рыҭареи, иара убас, административтә аҳәаа наҟ-ааҟ аӡбаарақәа здызкыло ахаҿқәа рҟны 
абарҭ азҵаарақәа ӡбашьак рыҭареи амзызла,   ҳара,  Амиссиа ахасабла, лабҿаба иаабароуп аҭыҧ иқәҵам аимак 
ауаа зда ҧсыхәа рымам аҭахрақәа рынагӡаразы  ныррас иамоу. 

Ишәыцхраауада?
Сара исыцхраауеит ауаҩы ишәарҭадара азҵаарақәа рзы аус зуа агәыҧ аҟынтә сколлега Карин Еклунд 

Швеицариантә, иара убас, аиҭагаҩ Нино Қырҭтәылантә.

Аҧыҧшра шаҟа аамҭа инагӡахои?
Аҧыҧшразы иазҧхьагәаҭаоуп хәба-фба сааҭ, аха аҧышәа ишаснарбаз ала, ауаа уанрацәажәо, аҧыҧшра 

апроцесс иаҳа ирацәаны аамҭа агоит. 

Ауаҩы ишәарҭадара азҵаарақәа рзы Жәыргьыҭ 
иҟоу агәыҧ анаҧшҩы иҧсҭазаара аҟынтә мшык 

Шәусура абри аҩыза аҵакы ду 
замои? 

Сусура аҵакы ду амоуп ҳәа 
исыҧхьаӡоит, избанзар аусураан 
исҧыло ауаа реиҳара, ҷыдала 
ахҵәацәа, рыҧсҭазаашьа цәгьоуп. 
Ауаа санрацәажәо, рпроблемақәа 
иаҳа еиҕьны еилыскаауеит, 
бжеиҳарала арҭ апроблемақәа 
Аҧсны административтә 
аҳәааҿы аиҭаҵра ахақәиҭреи, 
ауаҩытәыҩса изинқәа 
реилагареи, асоциалтә маҵзуреи 
асоциалтә цхыраареи  ахархәара 

алшареи ирыдҳәалоуп. Абарҭ азҵаарақәа рмониторинг ахадаратә ҵакы амоуп, избанзар амониторинг апроцесс 
Амиссиа ахаҭарнакцәа ирыцхраауеит абарҭ азҵаарақәа рганахьала ауаа рҭагылазаашьа зеиҧшроу   аилкаараҿы.  
Зны-зынла апотенциалтә аӡбарақәагьы ҳаҧшаауеит, урҭ Ацәаҳәа шы ала, мамзаргьы Аинцидентқәа рпревенциеи 
рықәҿыҭреи амеханизм аиҧыларақәа рҿы ҳрылацәажәар ҳалшоит. Уажәраанӡа  ари аусураҿы сара сзы ахадаратә 
ҵакы аман аҭыҧантәи ауааҧсыра рҟны аимадара, избанзар ақырҭуаа аболгарцәа иреиҧшуп. Урҭ ргәы разуп, 
аҧхарра ду рылоуп, асасдкылара здыруа ауаа бзиақәоуп. Араҟа аҩны сыҟоушәа сгәы иабоит.  

Ауаҩы ишәарҭадара иадҳәаланы иахьа иарбан ҳасабтәқәоу инашәыгӡараны иҟоу, насгьы, арҭ аҳасабтәқәа 
ауаҩы ишәарҭадара азы аус зуа агәыҧ азеиҧш план ала иазҧхьагәаҭоума? 

Иахьа аҳасабтә ҷыда ҳамоуп. Аҽаҩра аҭагалара иазку аинформациа еизаҳгароуп,  ҧырхага аазго амаҵақәа 
рымшала аҵыхәтәантәи ашықәсқәа рзы ауаа проблемақәас ирызцәырҵыз еилаҳкаароуп. Иара убас, агендертә 
мчылареи, ашшыҧхьыӡ алагалара амеханизмқәеи, аҭыҧантәи аиланхарҭақәа рҿы иҟоу ахьчара амеханизмқәеи, 
аҳәса арҭ амеханизмқәа рхархәара иахьынӡарылшо уҳәа, абарҭ  азҵаарақәа рзы аус зуа иҳәынҭқарратәым 
аиҿкаарақәа рхаҭарнакцәа ҳрацәажәоит. Ҧырхага аазго амаҵақәа есышықәса аҽаҩра иазаарго аҧырхага 
амониторинг амҩаҧгара акрызҵазкәа ҳасабтәуп, избанзар,  уи ауаа рекономикатә шәарҭадара аиқәыршәараҿы 
иҳацхраауеит. Арҭ ауаа, бжеиҳарала, ақыҭанхамҩа алоуп  рҭаацәарақәа зланыҟәырго,  убри аҟынтә, ари 
азҵаара аҵакы ду амоуп. Инеизакны иуҳәозар, агендертә мчылара аимак абарометр ауп – ҭоурыхла ишаҧу ала, 
аҭаацәараҿы амчылара афактқәа анырацәахо,   иаҳа иҭбаау ауаажәларра аҿгьы аимак  ҟалар ауеит. Уи адагьы, 
ахацәеи, аҳәсеи, аӡҕабцәеи, аҷкәынцәеи рхатә шәарҭадара   -  ауаҩы ихадаратә зинқәа иреиуп, убри аҟынтә, ауаҩы 
ишәарҭадара азҵаарақәа рзы аус зуа агәыҧ аҿы ҳусура хықәкыс иамоуп ари аҭагылазаашьа ахәшьара аҭара. 

Ишәыцхраауада,  иарбан хырхарҭоу иахьа шәхықәкы ахьынашәыгӡо?
Жәларбжьаратәи аҭыҧантәи сколлегацәа ауаҩы изинқәеи агендертә зҵаарақәеи ирызку аинформациа 

аизгареи, агәаҭареи, анализ азуреи азыҳәан ауаа рацәажәараҿы исыцхраап ҳәа сгәыҕуеит.  Иахьа сара исыцуп 
ауаҩы ишәарҭадара азҵаарақәа рзы аус зуа агәыҧ аҟынтә сколлегацәа  -  Давиде Моура Лиуксембургнтә, иара 
убас, аиҭагаҩ Манана Қырҭтәылантә. 

Аҧыҧшра шаҟа аамҭа инагӡахои?
Сара имҩаҧызго аҧыҧшра иалагоит шьыжьымҭан асааҭ  9 рзы, аусура салгоит хәылбыҽхан асааҭ 5 рзы. Зны-

зынла, аконкреттә ҳасабтәк анҳамоу, иаҳа инарҭбаау аинформациа аиуразы  ауаа ианрацәажәатәу,  иаҳа ирацәаны 
аамҭа ҳҭахуп. 

Европа Ахеилак Амиссиа аусураҿы ахадаратә 
ҭыҧ ааныркылоит ауаҩытәыҩса изинқәа

Ауаҩытәыҩса  изинқәеи ахадаратә хақәиҭрақәеи  ҳаҭыр рықәҵара ауп ЕА 
аусура шьаҭас иамоу, ари апринцип ахадаратә ҵакы амоуп жәларбжьаратә 
партниорцәа рҟны аусеицура аангьы. ЕА Амиссиақәа зегьы аус руроуп 
ауаҩытәыҩса изинқәа ахадаратә принципқәа инрықәыршәаны. ЕАНМ 
қәҿиарала ари ахықәы нанагӡоит, ауаҩытәыҩса изинқәа рызҵаарақәа рзы 
аинформациа еизганы, анализ азыруеит, нас, ЕА иалахәы аҳәынҭқаррақәа 
еиҧҟьарада аинформациа рырҭоит ауаҩытәыҩса изинқәа реилагара 
афаткқәа ирызкны.  Ауаҩытәыҩса изинқәеи жәларбжьаратә гуманитартә 
зини ирызку  адыррақәа аимак иалахәы аганқәа зегьы рҟны  рылацәажәара 
амзызла,  Амиссиа ахаҭарнакцәа рхы иадырхәоит аимадаразы  
ишьақәгылахьоу амеханизмқәа – Аинцидентқәа рҧырҟәҟәареи 
рықәҿыҭреи амеханизми,  иара убас   -    Амиссиа ацхыраара ала аус зуа 
Ацәаҳәа ши. 

Амиссиа агәыҧқәа рыхҧагьы (ауаҩы ишәарҭадара азҵаарақәа рзы, 
аишьашәаларазы, административтә аҳәаа азҵаарақәа рзы) ирылоу 
анаҧшҩы цыҧхьаӡа ауаҩытәыҩса изинқәа рыхьчара аганахьала иҟоу 
апроблемақәа аарҧшны, урҭ ирызку аҳасабрба цәыригароуп. Аха, 
уезгьы, ауаҩы ишәарҭадара азҵаарақәа рзы аус зуа ЕАНМ агәыҧқәа роуп 
шьаҭанкылатә анаҧшреи аҳасаббрареи аиқәыршәараҿы  ахадаратә роль 
назыгӡо. 

Ауаҩытәыҩса изинқәа рзы Қарҭ иҟоу абжьагаҩ, жәларбжьаратә зини, 
жәларбжьаратә гуманитартәи зини, жәларбжьаратә стандартқәеи рышьаҭа 
ала, ауаҩытәыҩса изинқәа рыхьчара аганахьала аҭыҧаҿы аҭагылазаашьа 
иазку аинформациа анализ азиуеит. 2008 шықәсатәи аибашьра иахылҵыз 
алҵшәақәа жәларбжьаратә аиқәшаҳаҭрақәа рхархәареи, абжьааҧнытә 
жәларбжьаратә зини, жәларбжьаратә зин егьырҭ апринципқәеи рганахьала 
ахәшьара рыҭара адагьы,  ауаҩытәыҩса изинқәа рзы Абжьагаҩ, иара убас, 
иҭиҵаауеит уи иадҳәалоу ахатәра  азы азинқәеи урҭ рымҩаҧгашьеи.  
Ари апроцесс иаҵанакуеит Қырҭтәыла зехьынџьара иҟоу акультуратәи 
арелигиатәи ҭынхара аобиектқәа рахь анеира алшареи, аетникатә аиҵара 
рҟны аизыҟазаашьақәеи,  аимак иадҳәалоу жәларбжьаратә ашьауҕатә зин афактқәеи, ацәымҕратә ҳәамҭақәа, 
мамзаргьы ацәымҕра ашьаҭа ала ацәгьаура афактқәеи, зда ҧсыхәа иҟам адокументқәа ирыдҳәалоу амиграциа 
азҵаарақәеи,  аҳәаа ахысра арежими, ауаа раанкылара афактқәеи, арҭ ауаа ахылаҧшра аҵаҟа рыҟазаара 
аҭагылазаашьақәеи. 

Ауаҩытәыҩса изинқәа рганахьала Қырҭтәыла иҟоу аҭагылазаашьа иазкны еиҧҟьарада аинформациа 
аиҭныҧсахлара аиқәыршәара амзызла, ЕАНМ еиҿнакааит зыӡбахәы ҳәоу азҵаарақәа рзы аус зуа аусзуҩцәа 
раҳа, уи Амиссиа Анҭыҵтәи Аофисқәеи Аофис Хадеи еиднаҳәалоит. Зыӡбахәы ҳәоу аусзуҩцәа еиҧҟьарада еизоит 

ауаҩытәыҩса изинқәа рыхьчара аусхкы 
аҿы атәылаҿы иҟоу аҭагылазаашьа иазку 
аҵыхәтәантәи алҵшәақәеи, ахҭысқәеи, 
атенденциақәеи рылацәажәаразы. Арҭ 
аиҧыларақәеи еиҧҟьарада аинформациа 
аиҭныҧсахлареи рыбзоурала,  Амиссиа 
имҩаҧнаго анаҧшра апроцесси 
ауаҩытәыҩса изинқәа рганахьала 
аҭыҧаҿы имҩаҧысуа ахҭысқәа ранализи 
еиҕьхоит, иара убас, абри зегьы  ЕА 
иалоу аҳәынҭқаррақәеи жәларбжьаратә 
партниорцәеи иаҳа инарҭбаау  
аинформациа рыҭара иацхраауеит.

''Анҭыҵтәи Аофисқәа рҟынтә 
сколлегацәа ауаҩытәыҩса изинқәа 
рыхьчара ишазҿлымҳау анызбо 
сгәы иаахәоит. Урҭ аинформациа 
аиҭныҧсахлара иазку 
аиҧыларақәа еиҿыркаауеит, 
ари аус иазҿлымҳау аҭыҧантәи 
аганқәеи, иара убас, 
иҳәынҭқарратәым аиҿкаарақәеи, 
аҳәынҭқарратә маҵзуҩцәеи 
рҟны. Урҭ  ауаҩытәыҩса изинқәа 
реилагара иазку аинформациа 
еизыргоит. Аиҭаҵра ахақәиҭра, 
мамзаргьы ахатәы бызшәала 
аҵара азин иазку информациа 
аизгареи агәаҭареи азы аамҭа 
рацәаны иаҭаххар ауеит, аха 
дара аҭак роуаанӡа аусура 
иаҟәыҵуам'', - Радка Рубилина, 
ауаҩытәыҩса изинқәа рзы ЕАНМ 
абжьагаҩ. 

Надежда  Друмева, Болгариа
Ауаҩы ишәарҭадара 
азҵаарақәа рзы агәыҧ 
анаҧшҩы – Жәыргьыҭ иҟоу 
Анҭыҵтәи Аофис

Агендертә аиҟарара ацхраара – ЕАНМ азеиҧш 
ҧхықәроуп

Қырҭтәыла ЕАНМ аусура шьаҭас иамоуп 
агендертә аиҟарара апринцип. Агендертә роли 
аизыҟазаашьақәеи реиҧшымра иазку адырра 
Амиссиа ахаҭарнакцәа ирыцхраауеит ари азҵааразы 
аимак иамаз анырра аилкаараҿы. Ари ахықәкы 
анагӡаразы, Амиссиа ахаҭарнакцәа,  ахацәагьы 
аҳәсагьы ирҧыланы ирацәажәоит, нас, анализ 
ҟаҵаны, аҳасабрба цәырыргоит. Ари аус нарыгӡоит 
ЕАНМ агәыҧқәа зегьы, ауаҩы ишәарҭадара 
азҵаарақәа рзы аус зуа агәыҧгьы уахь иналаҵаны.

Аҳәсеи, аҭынчреи, ашәарҭадареи ирызку ЕАР Ашәарҭадаратә Хеилак арезолиуциа  1325  инақәыршәаны,  аимак 
аҳәсеи, ахацәеи, аҷкәынцәеи, аӡҕабцәеи рзы  еиуеиҧшым анырра амоуп, уи адагьы, арезолиуциа иазханаҵоит 
аҭынчра ҕәҕәа аиқәыршәара апроцесс аҿы аҳәса рылахәызаара ахадаратә ҵакы шамоу, аҳәса аҭынчра 
ашьақәыргылара апроцесс  иалахәымзар,   аҭынчра ҕәҕәа аиқәыршәара шыҟамло.  Европа Ахеилак  алахәылацәа 
ари арезолиуциа иақәшаҳаҭуп, ари адокумент ашьаҭа ала,  ахатә напхгагатә принципқәа рыдыркылеит. Арҭ 
апринципқәа иреиуп ашәарҭадареи ахыхьчареи аполитика аҳәаақәа ирҭагӡаны  Европа Ахеилак Амиссиа 
имҩаҧнаго аусура аспектқәа зегьы рҿы агендертә зҵаарақәа рызҧхьагәаҭара иазку аҳәарагьы.  Ари апроцесс 
иаҵанакуеит, иаҳҳәап,  ауаа рпроблемақәеи рҭахрақәеи рзы агендер иамоу анырра анализ азуреи, аҳәсеи ахацәеи 
рзы иашьашәалоу азҵаарақәа аус рыдулареи, ауаа азҵаарақәа рызҭо  ЕАНМ анаҧшратә гәыҧқәа рҿы аҳәсагьы 
ахацәагьы  рылахәызаара аиқәыршәареи. 

Аофис хадеи Анҭыҵтәи Аофисқәеи рҿы агендертә зҵаарақәа рзы акоординаторцәа Амиссиа аҳәаақәа ирҭагӡаны  
агендертә меинстриминг еиқәдыршәоит. 

Қырҭтәыла аимак ашьҭахьтәи аҭагылазаашьа 
ацклаҧшра аан, ЕАНМ ахаҭарнакцәа, аҳәсеи 
ахацәеи аконсультациақәа рзымҩаҧыргоит 
дара ақырҭуа уаажәларраҿы инарыгӡо ароль 
шеиҧшым, аиашаӡбара ахархәареи, хазхаҭалатәи, 
аекономикатәи, амедицинатәи, афатәаалыҵтәи, 
аекологиатәи уҳәа,  ауаҩы ишәарҭадара еиуеиҧшым 
аусхкқәа рҿы агендертә аиҟарамра   русуратә 
ҧышәазы ныррас иамоу иаҳа ибзианы еилыркаарц 
азыҳәан. 

''Агендертә  меинстриминги агендертә аиҟарара аиқәыршәара ацхраареи – ЕАНМ азеиҧш ҧхықәрақәа 
иреиуп. Агендертә зҵаарақәа рзы акоординаторцәа хәы змам алагала ҟарҵоит аҭыҧқәа рҿы имҩаҧааго 
анаҧшра аан агендертә интеграциа ацхраара аус аҿы. Агендертә аспектқәа ҳусура ашҟа қәҿиарала 
ринтеграциа аиқәыршәаразы еҧҟьарада  аҽазышәара ду аҭахуп: аусзуҩ цыҧхьаӡа ироль ахадаратә ҵакы 
амоуп'', - иҳәеит агендертә зҵаарақәа рзы абжьагаҩ  Сини Рамо. 

Арҧсаҳәара азҵаарақәа рзы агәреибагара арҕәҕәареи 
административтә аҳәааҿы иҟоу ақыҭанхамҩатә 
адгьылҭыҧқәа рахь ауаа рынашьҭреи

Гори иҟоу Анҭыҵтәи Аофис аҿы ауаҩы ишәарҭадара азҵаарақәа рзы аус зуа агәыҧ иалоуп милаҭлеи аҧышәеи 
ала еиуеиҧшым  5ҩык анаҧшцәа, урҭ аҭыҧаҿы аполициатә усуреи, жәларбжьаратә зини, ахыҵакырҭа ахьчареи, 
иахәҭоу анапхгараҭареи, ахныҟәгаразы иҭышәынтәалоу 
ахархәагақәа реиқәыршәара ацхраареи  аганахьалагьы 
аҧышәа ду рымоуп. Агәыҧ алахәылацәа русура 
иаҵанакуеит имаҷымкәа атемақәа, Аахыҵ Уаҧстәыла 
административтә аҳәаа инаваршәны инхо аҭыҧантәи 
ауааҧсыра рпроблемақәагьы уахь иналаҵаны. Арҭ 
апроблемақәа иреиуп арҧсаҳәаратә мзызқәа рзы 
адгьыли аӡи рхархәара алшарагьы. 

Административтә аҳәааҿы инхо ауааҧсыра рҟынтәи 
90% наӡына ақыҭанхамҩа ала рхы ныҟәыргоит. Убри 
аҟынтә, агәыҧ алахәылацәа, бжеиҳарала, абарҭ 
азҵаарақәа рыхшыҩ азыршьҭуеит. 2008 шықәсатәи 
аимак административтә аҳәаа наҟ-ааҟ инхо ауааҧсыра 
цәгьала ирныҧшит. 

Уажәазы, афермерцәа,   ахашәалахәы рзаазгоз  адгьылҭыҧқәа рахь анеирҭа рымам. 

Агәыҧ алахәылацәа, аусбарҭа ҷыдақәеи иҳәынҭқарратәым аиҿкаарақәеи рхаҭарнакцәа ирҧыланы, дара 
иҟарҵо аихшьаалақәа еиҭнырыҧсахлоит, аҕарра иҭагылоу ауаа ирызку аинформациагьы уахь иналаҵаны. Абри 
аусура абзоурала, административтә аҳәаа аҩ-ганк рҟны инхо ауааҧсыра рыхәҭак ацхыраара роуит. 

Арҧсаҳәаратә ӡы азҵаара агәыҧ алахәылацәа рзы 
ахадаратә ҵакы змоу азҵаарақәа иреиуп. Ишаҧу ала, 
аӡымҩангагақәа Аахыҵ Уаҧстәыла иҟоу асистемақәа 
ирылсны, Қырҭтәыла анапхгара изхыҧшауа 
атеррориахь инеиуан.  2008 шықәса ашьҭахь 
асистемақәа реиҳара иҧхасҭоуп, убри амшала, 
ақыҭанхамҩатә адгьылҭыҧқәа рацәаны иҩеит. 

 

Зқьыла ашәырҵлақәа иҩеит, афермерцәа, 
аӡы рацәаны зҭаху ауҭраҭыхқәа рцынхәрас 
усҟаҟ аӡы зҭахым ауҭраҭыхқәа еиҭарҳаит, 
аха урҭ рыхәгьы маҷуп. Аӡы ахархәара 
алшара ауаҩы изинқәа рҿы ахадаратә 
проблемоуп.

Қырҭтәыла анапхгара изхылаҧшуа атерриториаҿы,  зыхә цәгьоу аӡхагалагатә станциақәа рхархәара ала,  
арҧсаҳәаратә системақәа рыхәҭак еиҭашьақәыргылоуп. Аха, уезгьы, ауаҩы изинқәа рзы аус зуа агәыҧ алахәылацәа 
агәыҕра рымоуп Аинцидентқәа Рпревенциеи Рықәҿыҭреи Амеханизм аиҧыларақәа рҿы ари азҵаара алацәажәара 
аан иаҳа зыхә маҷу, аха иаҳа иҭышәынтәалоу хархәагак  рыҧшаап ҳәа. 

ЕАНМ, аҧышәа аиҭныҧсахлара амзызла, аҭыҧантәи 
иҳәынҭқарратәым аиҿкаарақәа реиҧыларақәа 
еиҿнакаауеит

Жәыргьыҭ иҟоу Анҭыҵтәи Аофис аҿы ауаҩы 
ишәарҭадара азҵаарақәа рзы аус зуа агәыҧ 
иалоуп быжьҩык анаҧшцәа. Урҭ атәылауаҩратәи 
аполициатәи усураҿы аҧышәа ду рымоуп. Зыӡбахәы 
ҳәоу Жәыргьыҭтәи агәыҧ азы ахадаратә ҳасабтәқәа 
иреиуп аинформациа аиҭныҧсахлара иазку 
еиҧҟьарадатә аиҧыларақәа реиҿкаара, ишаҧу ала, 
арҭ аиҧыларақәа мҩаҧысуеит фба - ааба мчыбжь рахь 
знык.  Аиҧыларақәа мҩаҧысуеит 2009 шықәсанӡа 
Қырҭтәыла иҟаз  ЕАР Анаҧшратә Миссиа аханатә 
имҩаҧнагоз аиҧыларақәа рышьаҭа ала. Аханатә ЕАНМ 
ахаҭарнакцәа атәылауаҩратә уаажәларреи аҭыҧантәи 
анапхгаратә органқәеи активла аус рыцыруан. Ауаҩы 
ишәарҭадара азҵаарақәа рзы аус зуа агәыҧқәа арҭ 
аиҧыларақәа ирылахәып, лассы-  лассы ахантәаҩра 
азыруеит.

Ишаҧу ала, аиҧылара цыҧхьаӡа иалахәып  20ҩык раҟара ауааҧсыра, урҭ Қырҭтәыла еиуеиҧшым арегионқәа 
рҟынтә   18 иҳәынҭқарратәым аиҿкаарақәа ирхаҭарнакцәоуп. Арҭ аиҧыларақәа хықәкыс ирымоуп Мраҭашәаратә 
Қырҭтәыла атәылауаҩратә уаажәларра ирыдҳәалоу  ахҭысқәа рзы аинформациа аиҭныҧсахлара. Аиҧыларақәа 
ирылахәы аиҿкаарақәа дара рпроектқәеи, ауаажәларратә ҧсҭазаареи, есымшатәи апроблемақәеи ирызкны 
аинформациа цәырыргоит. 

Гал иқәынхо ауааҧсыра рзы Жәыргьыҭтәи 
аџьармыкьа ҵакыс иамоу 

ЕАНМ ахықәкқәа иреиуп административтә аҳәаа наҟ-ааҟ инхо 
ауааҧсыра ишәарҭам анормалтә ҧсҭазаара ашҟа рыхынҳәра 
аганахьала иҟоу апрогресс амониторинг. Ҳәарада, еиуеиҧшым 
аҭагылазаашьақәа иреиуп ауаа, рхы иақәиҭны, афатәаалыҵи 
зда ҧсыхәа рымам егьырҭ амаҭәарқәеи рахь рынашьҭра. Ари 
аганахьала, Жәыргьыҭтәи аџьармыкьа  аҵакы ҷыда амоуп.

Қырҭтәыла анапхгара изхылаҧшуа аҵакырадгьыли 
Аҧсни еидызхуа апункт хада - Игры ацҳаи Жәыргьыҭтәи 
аџьармыкьеи, инақәырҧшны, 10 километрак рыбжьоуп. Есымша  
административтә аҳәаа иахысуа 2000ҩык   раҟара ауааҧсыра 
реиҳара  административтә аҳәаа иахысуеит Жәыргьыҭтәи 
аџьармыкьаҿы атауар аахәара амзызла. Ишаҧу ала,   Жәыргьыҭ  
арҭ атауадқәа  Галтәи аџьармыкьа аасҭа акырӡа рыхә мариоуп.  
Жәыргьыҭтәи аџьармыкьаҿ аус зуа ахәаахәҭҩцәа ишырҳәаз ала, ахархәаҩцәа реиҳара Аҧснынтә иаауа роуп. 

2019 шықәсазы, де-факто анапхгара,  Игры ацҳаҿ иҟоу агәаҭара-аужьҭратә пункт акыраамҭала аркразы аӡбара 
рыдыркылеит. Абарҭ аҧкрақәа рымшала, ахәаахәҭҩцәа, иара убас, ахархәаҩцәа ауадаҩрақәа рызцәырҵит.  

Ахәаахәҭҩцәа ахархәаҩцәа рмаҷра иахашшаауан, урҭ ршәашәалахәы маҷхеит. Аха зегьы реиҳа ицәгьоу, Гал 
иқәынхо ауааҧсыра Амиссиа иазаарыцҳаит Жәыргьыҭтәи аџьармыкьашҟа 
анеира ахьрылымшоз аҟынтә,  Галтәи аџьармыкьаҿы ирҭахыз атауар азы 
хынтә еиҳаны аҧара ашәара шрықәшәо. 

ЕАНМ анаҧшцәа, асоциалекономикатә аиҭакрақәеи аиҭаҵра 
ахақәиҭреи аганахьала аҭагылазаашьа зеиҧшроу еилыркаарц азыҳәан, 
еиҧҟьарада аџьармыкьашҟа инеиуеит. Ахәаахәҭҩцәеи еиҧҟьарада 
еиҭаҵуа ауааҧсыреи рҟынтә ироуа аинформациа ЕАНМ ахаҭарнакцәа 
ирыцхраауеит аҭагылазаашьа анализ азуреи аимак иахылҵыз алҵшәақәа 
ирызку аҳасабрбара аиқәыршәареи аҿы. 

''Аҧсни Аахыҵ Уаҧстәылеи рҿы аҭынчрачаҧаразы 
алшарақәа рацәам, ҳара уи даараӡа ҳаргәамҵуеит; 
аха, уезгьы, аимак аиҭакра  ацхраара амзызла, 
ҧасеиҧш, аусура ду мҩаҧаагоит. Ҳара ибзианы 
иаабоит ЕАНМ ахаҭарнакцәа абраҟа аҭынчра 
ахьчаразы  аџьабаа ду шырбо'', - Иҳәынҭқарратәым 
аиҿкаара ахаҭарнак аинформациа аиҭныҧсахлара 
амзызла ЕАНМ аҿы имҩаҧысуаз  аиҧылара аан. 

«Ауаа ацҳа ахысреи ари араион 
аҿы  дара иахьырҭаху аҭыҧ 
ашҟа анеиреи азин рымазароуп. 
Жәыргьыҭынтә Галҟа, иара 
убас, Галынтә Жәыргьыҭҟа, 
ҧырхагада атауар аиагара азин 
ҳарҭароуп».

Жәыргьыҭ инхо ауаҩы

''Абри арегион аҿы имҩаҧысуа 
ахҭысқәеи арҭ ахҭысқәа  ауаа 
рыҧсҭазаашьазы ныррас ирымоу  
иаҳа еиҕьны аилкаара амзызла, 
зыӡбахәы ҳәоу аиҧыларақәа раан 
еиуеиҧшым ауаажәларратә 
гәыҧқәа рҟынтә аҭыҧантәи 
аекспертцәа иаартны 
иҳадгылоит'',  - Пекка Маттила, 
Жәыргьыҭ иҟоу Анҭыҵтәи 
Аофис аҿы ауаҩы ишәарҭадара 
азҵаарақәа рзы аус зуа агәыҧ 
анапхгаҩы. 

''2009 шықәса инаркны Жәыргьыҭ иҟоу ҳофис  72 
еиҳаны аиҧыларақәа мҩаҧнагеит, аиҧыларақәа 
ирылахәын аҭыҧантәи ҳпартниорцәеи, ари аус 
иазҿлымҳау егьырҭ жәларбжьаратә партниорцәеи, 
урҭ иреиуп Аахыҵ Кавкази Қырҭтәыла иҟоу 
акризиси азҵаарақәа рзы Европа Ахеилак Ахаҭарнак 
Ҷыда уҳәа, убас егьырҭгьы. Арҭ аиҧыларақәа 
ҳпартниорцәа рыбжьара аилибакаара аиҕьтәра 
иацхраауеит, иара убас, ҳара ҳмандати ҳусуреи 
иазкны Қырҭтәыла ауааҧсыра аинформациа 
рыҭаразы здаҟам алшара   ҳарҭоит'', -  илҳәеит 
Жәыргьыҭ иҟоу Анҭыҵтәи Аофис анапхгаҩы 
ихаҭыҧуаҩ Ева Проксова. 

Қырҭтәыла еиуеиҧшым 
аетникатә ҭыҧсахьа

ЕАНМ, иара амандат аҳәаақәа ирҭагӡаны,  Қырҭтәыла 
зехьынџьара, ҷыдала, асоциалтәи аекономикатәи  интеграциа 
апроцесс аҧкра ахьамоу, адәныҟатәи анырра апотенциал 
ахьыҳараку,  амилаҭтә аиҵара ахьеиланхо ауаҧшьқәа рыҩнуҵҟа 
имҩаҧысуа ахҭысқәа ирыцклаҧшуеит. Ақырҭуаа иахьынхо 
арегионқәа  рҿы Амиссиа аусура иазкны ибзианы ирдыруеит, аха 

ауаҩы ишәарҭадара азҵаарақәа рзы аус зуа агәыҧ ахаҭарнакцәа ирылшо зегьы ҟарҵароуп Қырҭтәыла егьырҭ 
арегионқәа ирықәынхо ауааҧсырагьы ЕАНМ аҳасабтәқәеи аусушьеи иазкны ирдыруазарцаз.  Азербаиџьантәи, 
иара убасҵәҟьа. ашәамахьтәи ауаҧшьқәа   рҿы инхо ауааҧсыра реиҳара аҕарра иҭагылоуп, убри аҟынтә, 
ақыҭа иалҵны ҽаџьара ицо ауаа маҷуп. Уи адагьы, арҭ ауаа ақырҭуа бызшәа усҟаҟ ирыздырӡом, уи Қырҭтәыла  
ауаажәларратәи аполиткиатәи ҧсҭазаара алахәызаараҿы ирҧырхагоуп. Абри аҩыза аиҟәыҭхара амшала, 
азербаиџьантәи ашәамахьтәи уаҧшьынақәа рҿы инхо ауааҧсыра 2008 шықәсатәи аибашьра иазкны ирдыруа 
маҷуп, мамзаргьы, ақырҭуа жәлар реиҧш акәымкәа, ари аибашьра зыхҟьаз амзызқәеи уи алҵшәақәеи ҽакала 
ирыхәаҧшуеит. Абри аҩызаҵәҟьа аҭагылазаашьа иҟоуп атәыла егьи аҵакырадгьыл аҿы имҩаҧысуа аполитикатә 
хҭысқәагьы ирыдҳәаланы, ҷыдала,  Аахыҵ Уаҧстәылеи Аҧсни ианалацәажәо. 

ЕАНМ,  амилаҭтә аиҵара иахьынхо араионқәа рҿы, ҷыдала азербаиџьантәи ашәамахьтәи уаҧшьынақәа 
рҿы,  ахатә усура аҷыдарақәа лабҿаба иаанарҧшуеит. азербайджанской и армянской общинах.  

''Амиссиа, ауаҩы ишәарҭадара азҵаарақәа рмониторинг апроцесс 
аҧара азоунашьҭуеит. Ауаҩы ишәарҭадара азҵаара  ауаҩы махәҿалатәи 
ихьчара мацара акәӡам иаҵанакәа. Иаҳҳәап, аҕарреи, аиҭаҵра ахақәиҭра 
аҟамзаареи, амедицинатә маҵзура ахархәара алшара аҟамзаареи 
аҟынтә ауаҩы ихьчарагьы иара ишәарҭадара азҵаарақәа ирыҵанакуеит. 
Қырҭтәыла аус зуа ЕАНМ абарҭ азҵаарақәа рзы инарҭбаау аобиективтә 
информациа цәырнагон аҭыҧқәа рҿы аус зуаз агәыҧқәеи, Қарҭ иҟоу 
Аофис Хадеи русура ашьаҭа ала. Убри абзоурала, Европа Ахеилаки Европа 
Ахеилак аҳҭнықалақьқәа рҿы аӡбарақәа здызкыло ахаҿқәеи аҭыҧаҿы 
иҟоу апроблемақәа ирызкны аинформациа иаша рымоуп. Зны-зынла, 
ҳаргьы аимадареи аусеицуреи ҳацхраауеит,  уи абзоурала, аҭыҧантәи 
ауааҧсыра рпроблемақәа рыӡбара ҳалшоит. ЕАНМ ацхыраара ала аус зуа 
Ацәаҳәа шы ҳхы иархәаны, абарҭ азҵаарақәа иқәҳаргылоит  Аинцидентқәа 
Рпревенциеи Рықәҿыҭреи амеханизми егьырҭ  иашьашәалоу аформатқәеи 
рҳәаақәа ирҭагӡаны имҩаҧысуа аиҧыларақәа рҿы. Ерик Хег, Қырҭтәыла 
иҟоу ЕАНМ  Амиссиа Ахада

Ахәыҷқәа административтә аҳәаа иахысуеит 
ашколахь инеирц азыҳәан

Ашколашҟа аныҟәара зцәыуадаҩу ахәыҷқәа иҟоуп.  
Џьоукы шьыжьымҭан агылара рцәыуадаҩуп. Шәареи 
шәшколи рыбжьара административтә аҳәаа, ма агәаҭара 
- аужьҭратә пунк аныҟоу, аҭагылазаашьа иаҳа ицәгьахоит. 
Жәыргьыҭ иҟоу Анҭыҵтәи Аофис аҿы ауаҩы ишәарҭадара 
азҵаарақәа рзы аус зуа агәыҧ алахәылацәа ахәыҷқәа 
иаҳа имарианы административтә аҳәаа ахысра рылшарц 
азыҳәан аус руеит.

Жәыргьыҭ иҟоу Анҭыҵтәи Аофис аҿы ауаҩы ишәарҭадара 
азҵаарақәа рзы аус зуа агәыҧ алахәылацәа рзы аҵакы 
ҷыда рымоуп аҵара аиура азини, ашколхәыҷқәа рхатә 
бызшәала аҵара роурц азыҳәан административтә аҳәаа 
ахысра ахымҧадареи ирызку азҵаарақәа.  

2016 шықәса инаркны, иахьанӡа, ашколашҟа аныҟәара 
амзызла есымша административтә аҳәаа иахысуа 
аҵаҩцәа рхыҧхьаӡара (ахәыҷбаҳча инаркны 12-тәи 
акласс аҟынӡа) маҷхеит.  2009 инаркны 2010 шықәсанӡа 
есымша аҳәаа иахысуан 128ҩык ахәыҷқәа.  2016 инаркны  
2017 шықәсанӡа урҭ рхыҧхьаӡара маҷхеит 39ҩык рҟынӡа,  
2018 шықәсазы -  21ҩык мацара. Административтә аҳәаа 
инаваршәны аҧынгылақәа рацәа рыргылареи 2016 – 2017 
шықәсазы  агәаҭара-ауажьҭратә пунктқәа ҩба рыркреи 
амшала, административтә аҳәаа иахысуа ашколхәыҷқәа рхыҧхьаӡара маҷхеит. Ахәыҷқәа реиҳара даҽа школк 
иҭалар акәхеит. Егьырҭ, рҭаацәа ирыцны, Қырҭтәыла анапхгара изхылаҧшуа аҵакырадгьыл ашҟа анхара иасит. 

Есымша административтә аҳәаа иахысуа ахәыҷқәа,  Аҧсны иҟоу рыҩны шьыжьымҭан идәылҵны, Саберио 
иҟоу, Урыстәылатәи аҳәаахьчаҩцәа иахьгылоу апункт иахысуеит. Анеҩс, автобус иақәтәаны, Қырҭтәыла анапхгара 
изхылаҧшуа аҵакырадгьыл аҿы иҟоу ашкол ашҟа ицоит. Аурокқәа ианрылгалак, автобус иақәтәаны, шьыжьымҭан 
изхысыз апункт иахысны, аҩныҟа ихынҳәуеит. Анҭыҵтәи Аофис ахаҭарнакцәа, рыхшыҩ азышьҭны, ахәыҷқәа 
реиҭаҵра апроцесс  иацклаҧшуеит,  Саберио иҟоу апункт ашҟа еиҧҟьарада инеиуеит. Иара убас, анаҧшцәа,  
ахәыҷқәа ашкол ашҟа рнеира азҵаара иадҳәаланы, ашколқәа рдиректорцәа рҟны аимадара рымоуп, ахәыҷқәа 
ашкол ашҟа анеираҿы ирҧырхагоу амзызқәа зегьы аадырҧшуеит. 

Егьырҭ ашколхәыҷқәеи астудентцәеи, шамахамзар, административтә аҳәаа иахысуам. Дара, иаҳҳәап, Жәыргьыҭ 
ма Қарҭ иҟоу  иҟоу ашкол,  азанааҭтә колеџь, мамзаргьы ауниверситет иҭоуп, азеиҧшнхарҭақәа ирыҩноуп, 

мамзаргьы Қырҭтәыла анапхгара изхылаҧшуа 
аҵакырадгьыл аҿы рҭаацәа ирыцынхоит. Урҭ 
аҩныҟа ихынҳәуеит  дара аҵара иахьырҵо 
аусбарҭаҿы аҧсшьарамшқәа аныҟоу. 

ЕАНМ ахаҭарнакцәа, Европа Ахеилак иалоу 
аҳәынҭқаррақәеи аинститутқәеи еиҧҟьарада 
аинформациа рырҭоит Аҧсни Аахыҵ Уаҧстәылеи 
ашколхәыҷқәа рҭагылазаашьа иазкны. 
Амиссиа, иарбан форматзаалак,  Аинцидентқәа 
Рпревенциеи Рықәҿыҭреи Амеханизми, ЕАНМ 
ацхыраарала аус зуа Ацәаҳәа ши рхы иархәаны, 
азҵаарақәа зегьы  агуманитартә ганахьала 
рызнеиреи, ахатәы бызшәала аҵара зҭаху 
ахәыҷқәа аиҭаҵра ахақәиҭра рзеиқәыршәареи  
иадгылоит.  

''Административтә аҳәаа наҟ--ааҟ инхо 
ауааҧсыра, зхатә бызшәала аҵара азин змоу 
ахәыҷқәагьы уахь инрылаҵаны,  ишәарҭам 
анормалтә ҧсҭазаара рзеиҭашьақәыргылара  
-  Амиссиа амандат ахадаратә елементуп. Уи 
ауаҩы изин ауп!'' Тинеке Риллаертс, Жәыргьыҭ 
иҟоу Анҭыҵтәи Аофис аҿы ауаҩы ишәарҭадара 
азҵаарақәа рзы аус зуа агәыҧ анапхгаҩы 
ихаҭыҧуаҩ. 

Ҳара ҳнаҧшцәа еиҧҟьарада ахҵәацәа 
ирҧылоит

Мцхеҭа иҟоу Анҭыҵтәи Аофис аҿы, ауаҩы ишәарҭадара азҵаарақәа рзы аус зуа агәыҧ аҿы аус руеит жәҩык 
анаҧшцәа. Дара, бжеиҳарала, атәылауаҩратә усхкы аҿы аусура аҧышәа рымоуп, аха џьоукы арратәи 
аполициатәи усура аҿгьы аҧышәа ду рымоуп. Зыӡбахәы ҳәоу агәыҧ алахәылацәа,  аиҭаҵра ахақәиҭреи, ахҵәацәа 
рзинқәеи, мрагыларатә Қырҭтәыла иҟоу егьырҭ апроблемақәеи уҳәа, ауаҩы ишәарҭадара иадҳәалоу азҵаарақәа 
ианрыцклаҧшуа,   атәылауаҩратә уаажәларрақәеи, аҭыҧантәи анапхгаратә органқәеи, егьырҭ аусбарҭақәеи, хазы 
иҟоу ахаҿқәеи ирҧылоит.

''Аҩныҟа ҳанбахынҳәуа?'' -  ауаҩы ишәарҭадара азҵаарақәа 
рзы аус зуа агәыҧ алахәылацәа анаҧшра анымҩаҧырго аамҭазы 
ирырҭо азҵаарақәа рҟынтәи абри азҵаара зегьы реиҳа иуадаҩзар 
ҟалап. Мцхеҭа иҟоу Анҭыҵтәи Аофис аҿы ауаҩы ишәарҭадара 
азҵаарақәа рзы аус зуа агәыҧ алахәылацәа, Қырҭтәыла иҟоу 
аимак амшала аҩныҟа изымхынҳәуа ауаа ирзеиҿкаау анхарҭатә 
пункқәа еиҧҟьарада  ирҭаауеит. Арҭ апунктқәа Ҵеровании, 
Ҵилкании, Презетии ауп иахьыҟоу. Иара убас, агәыҧ алахәылацәа 
'аколлективтә центрқәагьы' ирҭаауеит – абарҭ ахыбрақәа анхара 
азакәӡам издыргылаз,  аха нас, ахҵәацәа рнырхаразы ахархәара 
роуит. Арҭ ахыбрақәа атәыла зехьынџьара,  Қарҭи Қырҭтәыла 
егьырҭ арегионқәеи рҿы иҟоуп.  Ахҵәацәа рацәажәара абзоурала, 
ҳара дара изызцәырҵуа  апроблемақәа иаҳа ибзианы еилаҳкаар 
ҳалшоит. 

Зны-зынла, анаҧшцәа изацәажәо ауааҧсыра анаҧшцәа 
аҩныҟа инарыҧхьоит. Ақырҭуаа асасдкылара рдыруеит,  асас 
гәыкала дрыдыркылоит.  Ауаҩы ишәарҭадара азҵаарақәа рзы 
аус зуа агәыҧ алахәыцәа аирамшқәеи,  ачарақәеи, аҧсыжрақәеи 
рахь инеихьеит, аҭыҧантәи ауааҧсыра урҭ ирзеиҭарҳәоит 
аҳәаа егьи аганаҿ   руацәа ианҧсуа аҧсыжрашҟа ишзымнеиуа. 
Анаҧшцәа абри аҩыза  илахьеиқәҵагоу аҭоурыхқәа рацәаны 
ираҳахьеит.  Абри аҩыза авизитқәа раан  аҭыҧантәи ауааҧсыра 
анаҧшцәа азҵаарақәа рырҭоит урҭ  русуреи Қырҭтәыла иҟоу 
ЕАНМ аусуреи иазкны.  

Амиссиа Ахада иҟаиҵаз аҳәамҭа

Қырҭтәыла иҟоу Европа Ахеилак Анаҧшцәа 
Рмиссиа  (ЕАНМ)  иахьазы  Европа Ахеилак 
ахьӡала анаҧшра мҩаҧызго  Амиссиа заҵәуп.  
2018 шықәса ҧхынҷкәын 3 рзы Европа Ахеилак,  
Амиссиа амандат иҿҳәара ацнаҵеит    2020 шықәса 
ҧхынҷкәын 14-нӡа.  Амиссиа дахагылоуп Ерик Ҳег  
(Даниа). Уаанӡа ари аҭыҧ ааныркылон  Киастутис 
Ианкаускас  (Литва), Тоиво Клаар  (Естониа), 
Анджеи Тышкевич  (Польша) , Хансиорг Хабер  
(Германтәыла). 

Икьыҧхьуп Қырҭтәыла иҟоу Европа Ахеилак Анаҧшцәа Рмиссиа ала. 

рҟны аимадарақәа рзы ахаҭарнак/ Амедиа Монитор Шәахәаҧш ҳсаит: 
www.eumm.eu, иара убас: www.facebook.com/eumm.geo, https://www.
instagram.com/eumm_georgia/ и www.flickr.com/photos/eeas-csdp/

